
 

        

 

 

 

 
 

 

 

 

 

 

 

 

XAASHIDA XAQIIQADA (FACT SHEET) 
Maxay Tahay CORHIO? 

Ururka Macluumaadka Caafimaadka ee Gobolka Colorado (Colorado Regional Health Information Organization - 
CORHIO) waa urur aan faa’iido goob aheyn kana kooban xubno ujeedadoodu tahay inay hagaajiyaan daryeelista 
caafimaadkaaga iyo daryeelista dhammaan dadka reer Colorado. CORHIO waxay ka caawisaa ururrada inay u 
wadaagaan macluumaadka caafimaadka bukaannda si elektaroonig ah. Ururkaani wuxuu ka qayb galaa Nidaamka 
CORHIO. Wixii macluumaad dheeraad oo ku saabsan CORHIO, ka booqo http://www.corhio.org/ 

Ururradee ku jira Nidaamka?  

Ururrada soo socda ayaa qayb ka ah Nidaamka CORHIO: 
• Maamulka Isbitaalka iyo Caafimaadka Denver 

(Denver Health and Hospital Authority) 
• Kaiser Permanente 

• (Isbitaalka Carruurta (The Children’s Hospital)  
  

• Maamulka Isbitaalka ee Jaamacadda Colorado (The 
University of Colorado Hospital Authority) 

Maxay tahay Sababta Macluumaadka Caafimaadkayga Loo Doonayo in La Wadaago? 

Waqtigaan lagu jiro, waxaa laga yaabaa in macluumaadka caafimaadkaagu ku kala firidhsan yahay goobo badan oo 
kala duwan. Haddii aad daaweyn ka qaadatid ama tijaabo lagaaga qaado hal meel, macluumaadka ku saabsan 
arintaas waxaa laga yaabaa in aysan ka mid aheyn macluumaadka caafimaad ee dhakhtarku haysto. Dhakhaatiirtu 
waxay gaari karaan go’aanno wanaagsan markii ay wax badan ka ogaadaan taariikhdaada caafimaad. 
Macluumaadka sida natiijooyinka tiijaabada shaybaarka, daawooyinka, iyo warbixinnada kale waa wax muhiim ah 
markii xaalad degdeg ah lagu jiro. Sidoo kale, haddii aan la haynin dhammaan macluumaadkaaga caafimaad waxay 
la macne noqon kartaa tijaabo hadba lagu celceliyo taas oo kugu kalifaysa kharaj lacageed iyo waqti. 

Macluumaadkayga Caafimaad ee la Wadaagayo Ma Yahay Mid la Xafidayo oo Gaar loo Ilaalinayo?

Haa. CORHIO iyo xubnaheedu way adeecsan yihiin dhammaan qawaaniinta federaaliga ah iyo kan gobolka ee ku 
saabsan gaar ahaanta macluumaadka caafimaad. Ururrrada ka qayb qaadanaya nidaamka CORHIO waxay ku 
dhaqmaan shuruuc adag si loo ilaaliyo nabadgelyada iyo gaar ahaanta macluumaadka caafimaadkaaga. CORHIO 
iyo ururrada ka qayb qaadanaya nidaamka CORHIO lama ay wadaagi doonaan macluumaadka caafimaadkaaga cid 
aan ku shuqul laheyn daryeelkaaga caafimaad. 

Maxay Yihiin Xuquuqaha aan Leeyahay? Ma Dhihi Karaa Maya?

Xaq ayaad u leedahay inaad go’aan ka gaadhid in macluumaadkaaga lagu dhex wadaago nidaamka CORHIO iyo 
inaan lagu dhex wadaagin. Waad dooran kartaa in aan lagula wadaagin macluumaadka caafimaadkaaga. Taana 
waxaa loogu magac daray waxa la yiraahdo “Opting Out.” Markii aad gaadhid ikhtiyaarkaasna, macluumaadka 
caafimaadkaaga si toos ah looma heli karayo inta lagu jiro daaweynta xaaladda degdegga ah. 

Haddii aad dooratid habka “Opt Out,” waxay ku qaadan doontaa 2 maalmood oo shaqo in ikhtiyaarkaaga lagu 
saleeyo nidaamka CORHIO. Haddii aad maskaxdaada beddesho, waad ku soo laaban kartaa “Opt In” nidaamka 
CORHIO. Waxaa lagaa doonayaa inaad wacdid adeeg-bixiyihii caafimaad ee aad aragtay markii aad ka baxday 
“Opted Out” in lagula wadaago macluumaadkaaga caafimaad. 

Haddii aad haysid su’aalo la xiriira xuquuqahaaga gaar ahaaneed, fadlan akhri ama ka fiiri Ogeysiinta Ku-
Dhaqanka Asturnaanta Arrimaha Qofka (Notice of Privacy Practices) ee adeeg-bixiyahaaga daryeelka caafimaadka. 
Xaashidaan xaqiiqo-sheeg ah waxaa loola jeeda inay hab la fahmi karo u sharaxdo CORHIO. Tanina ma ahan 
dukumiinti sharci ah.  

